
Parashuramakrita Gajanana Stuti

పరశురామకృతా గజాననస్తుతిః

పరశురామ ఉవాచ ।
సహస్రాదిత్యసఙ్కాశ  ! నమస్తే జగదీశ్వర ! ।
నమస్తే సర్వవిద్యేశ ! సర్వసిద్ధిప్రదాయక   !॥ ౩౧॥
విఘ్నానాం పతయే తుభ్యం నమో విఘ్ననివారణ ! ।
సర్వాన్తర్యామిణే తుభ్యం నమః సర్వప్రియఙ్కర  !॥ ౩౨॥
భక్తప్రియాయ  దేవాయ నమో జ్ఞానస్వరూపిణే  ।
నమో విశ్వస్య కర్త్రే తే నమస్తత్పాలకాయ చ ॥ ౩౩॥
నివారయ మహావిఘ్నం తపోనాశకరం మమ ।
క ఉవాచ ।
ఇతి స్తుతిం సమాకర్ణ్య  సౌమ్యతేజా గజాననః ॥ ౩౪॥
ఉవాచ రామం సమ్భ్రాన్తం స్వస్యైవ  తిగ్మతేజసా ।
గణేశ ఉవాచ ।
యం ధ్యాయసి దివారాత్రౌ మన్త్రం  జప్త్వా షడక్షరమ్ ॥ ౩౫॥
వరం దాతుం సమాయాతః సోఽహం రామ ! తవాధునా ।
వరం వృణీష్వ మత్తస్త్వం  యద్ యద్ వాఞ్ఛసి చేతసా ॥ ౩౬॥
బ్రహ్మాణ్డానామనేకానాం   సృష్టా పాతాఽపహారకః ।
నైవ  జానన్తి మే రూపం బ్రహ్మాద్యా  మునయోఽపి చ ॥ ౩౭॥
రాజర్షయశ్చ  సర్వేఽపి సోఽహం తే దర్శనంగతః ।
పరశురామ ఉవాచ ।
యోఽప్రమేయోఽఖిలాధారః  సృష్టిసంహారకారకః  ॥ ౩౮॥
యోన వేదైర్న  తపసా న యజ్ఞైర్వైతసఞ్చయైః    ।
న దానైర్నైవ   యోగైశ్చ  జనానాం దృష్టిగోచరః  ॥ ౩౯॥
సోఽహం త్వం హి మయా దృష్టోఽనుగ్రాహాత్తవ   విఘ్నప ! ।

కిమన్యద్ వరయే దేవ ! భక్తిం దేహి నిజాం దృఢామ్ ॥ ౪౦॥
గణేశ ఉవాచ ।
భవితా మమ భక్తిస్తే  దృఢా రామ ! ద్విజోత్తమ్ ! ।
ప్రలోభితస్యాపి  వరైర్న  తే బుద్ధిః  సువివ్హలా  ॥ ౪౧॥
పరశుం మే గృహాణ త్వం సర్వశత్రునిబర్హణమ్   ।
నామ తే పరశురామేతి త్రైలోక్యే  ఖ్యాతిమేష్యతి ॥ ౪౨॥
ఇతి పరశురామకృతా గజాననస్తుతిః సమ్పూర్ణా ॥
-॥ శ్రీగణేశపురాణం  ఉపాసనా (పూర్వ)ఖణ్డ । అధ్యాయ ౮౨ । ౧.౮౨ ౩౧-౪౨॥
- .. shrIgaNeshapurANaM upAsanA (pUrva)khaNDa . adhyAya 82 . 1.82 31-42..

